
Emne: Erstatning klimabetinga avlingssvikt grovfôr - sakshandsaming 
 

Søknadsfrist er 31. oktober 
For dei fleste kommunane kjem ein sjeldan borti slike saker. Her kjem difor nokre tips ut frå 
spørsmål vi har fått. 
I oppklaringa under har vi vist til nokre sentrale punkt i Rundskriv 2016-29 (tal i parentes). 
 

Kommunen si rolle generelt ang erstatning etter klimabetinga 
skade: 
 
 

1. Kontrollere skadetilhøva hos minimum 10 % av føretaka som meldar om mogleg 
skade (punkt 2.10). 
Og ha liste som viser kva føretak det er utført stadleg kontroll på (1.7.1) 
 

2. Kommunen skal attestere søknaden i elektronisk sakshandsamingssystem ELF. 
Gjerne innan 30. november dersom mogleg: 

a. Ta imot søknad, kontrollere at den er fullstendig utfylt og at nødvendig 
dokumentasjon er vedlagt (1.7.1, 2.3, 2.7.1, 2.7.4. og 2.7.5). 

b. Sjekke opplysningane i søknadsskjema opp mot dokumentasjonen (1.7.1) 
c. Uttalen skal innehalde følgjande (1.7.1): 

 Omtale av skadeårsak, vurdering, og «klimaprosent»: (1.2.1, 2.7.6 og 
2.7.7). 

 Fylle ut meldefrist i eiga liste og i søknaden, og kommentar på om den 
er overhalde: (1.2.4). 

https://www.landbruksdirektoratet.no/no/erstatning/klimabetingende-skader/avlingssvikt/frist-for-%C3%A5-s%C3%B8kje-erstatning-ved-avlingssvikt


 Vurdere om søkjar har gjort det han / hun kan for å avgrense tapet: 
(1.2.1, 2.5.1). 

 

Spesielt for grovfôr: 
 Kommunen må vere med på oppmåling av grovfôrlageret hos alle som søker 

erstatning (punkt 2.7.3)  
Det er reell vekt på eigne rundballar som skal fyllast inn i søknadsskjema, ikkje 
rettleiiande snittvekt. 

 Vi ber om at kommunen gjer notat på om kva bonden oppgjer av eiga avling dei 
førre 2-3 åra.; tal rundballar og fyllhøgda i siloen. 
Dette vil vere nyttig informasjon når vi skal handsame søknadane, men er ikkje 
rubrikk for i søknadsskjemaet. 
Ein må då samstundes ha i tankane om arealgrunnlaget var det same dei føregåande 
åra. 
 

Sjå info om klimabetinga erstatning hos Fylkesmannen, samt to forskrifter og eit utfyllande 
rundskriv på nettsida til Landbruksdirektoratet. 
Sjå elles e-post frå Silje Lyhammer 3. oktober «Arealer som ikke kan høstes» om areal som 
ikkje kan bli hausta, produksjonstilskot, og erstatning ved avlingssvikt. 
Sjå også e-post sendt 18. august; utdrag om avlingssvikt grovfôr under: 
 

 

Med venleg helsing 

Øyvind Vatshelle 

seniorrådgjevar 

Fylkesmannen i Hordaland 

landbruksavdelinga 

tlf: 55 57 21 78  

www.fylkesmannen.no/Hordaland 

Abonner på nyhende frå Fylkesmannen 

Send melding til Fylkesmannen 

 

 
Fra: Vatshelle, Øyvind[fmhooyv@fylkesmannen.no] 
Dato: 18. aug 2017 15.01.00 
 

. 
 
 
Erstatning etter avlingssvikt 
Sommaren har vore våt og mange har hatt vanskar med å få graset i hus. Vi har fått 
spørsmål om erstatningsordninga for avlingssvikt i grovfôr kan vere aktuell å bruke. 
Sjå nettsak. Litt utfyllande info: 
 

https://www.fylkesmannen.no/nb/Hordaland/Landbruk-og-mat/Jordbruk/Hugs-soknadsfrist-for-avlingssvikt/
https://www.landbruksdirektoratet.no/no/erstatning/klimabetingende-skader/avlingssvikt/regelverk
http://www.fylkesmannen.no/hordaland
http://www.fylkesmannen.no/Hordaland/Abonnere-pa-nyhende
https://www.fylkesmannen.no/melding


Erstatningsordninga for grovfôr har gjerne blitt oppfatta som noko tungvindt. 
Ordninga har no fått ny berekningsmåte, så vi har lite erfaring med kva arbeid som 
ligg i søknaden og kva ein kan venta å få ut av det. Det må vere meir enn 30 % 
avlingssnedgang for å få erstatning. Mange vil difor falle utanfor erstatningsordninga. 
Dersom nokre meiner at dei har større tap, kan dei prøve å søkje om erstatning 
dersom dei ønskjer. Når tapet berre er litt meir enn 30%, vil erstatninga bli lita. 
Erstatninga er meint å vere ein buffer i krisesituasjon. Dei som veit at dei har så store 
tap at det er krise, bør i alle fall søkje. At haustinga skjer mykje seinare enn ønskjeleg 
og med dårleg kvalitet som resultat er ikkje grunnlag for erstatning. 
 
For bonden er utfylling av skjema truleg enklare enn før. Det er ikkje lenger detaljert 
registrering av dyretal, mjølkeproduksjon, beitetider og areal innmarksbeite for 
mange år. Det er likevel ikkje heilt slik at ein berre «kan telje rundballar og 
samanlikne med kor mykje ein pleier å hauste». Nokre av dei litt meir krevjande 
opplysningane som søkjaren må skaffe til søknaden er til dømes:  
* snittvekt på årets rundballar, vekt på overlagra grovfôr, detaljert info om kjøp og sal 
av grovfôr. 
* tal dyr som har beita på, eller fått fôr frå fulldyrka / overflatedyrka areal i år, og tal 
dagar (merk at dette ikkje lenger gjeld bruk av innmarksbeite). 
Ein kan sjå søknadsskjemaet her, men alle bør bli tilrådd å søkje elektronisk via Altinn. 
 
Avlinga i skadeåret blir framleis vurdert i høve til kva som er normal avling på 
føretaket. Tidlegare blei «normalen» berekna på grunnlag av kor mange dyr og kor 
stor produksjon ein hadde, og dermed kva fôrbehov ein måtte rekne med at blei 
produsert på garden - korrigert for kjøp og sal. No er det eit standard avlingsnivå 
definert i rundskrivet som blir rekna som «normalen», og dette må bli korrigert ut frå 
drift og vekst på staden. 
 
For oss i forvaltinga er erstatningsordninga for grovfôr truleg meir komplisert og 
tidkrevjande enn tidlegare. Vi må til dømes: 

 I større grad gjere gode skjønnsmessige vurderingar av kva som kan vere 
forventa avlingsnivå på kvart føretak, til dømes gjødsling, tal slåttar, alder på 
enga, jordkvalitet og høgd over havet. 

 Vurdere kor stor del av skaden som skuldast andre tilhøve, til dømes 
jordpakking, dårleg drenering og mekaniseringsliner som er lite tilpassa det 
klimaet ein må kunne forvente. 

Desse vurderingane får vi finne ut av undervegs for kvar søknad. Rundskrivet 
inneheld mykje nyttig informasjon. 
 
Vi håper at det blir tilhøve for å få inn andreslåtten etter kvart! 
 
Med venleg helsing 
Øyvind Vatshelle 
Seniorrådgjevar 

